24 Симпозиум на лекарите по општа медицина/ семејна медицина и одбележување Јубилеј 70 години постоење
24-от Симпозиум на лекарите  по општа/ семејна медицина на Македонија се одржа во х. Александар Палас, Скопје, во периодот од 02-04.2017 г. 
На Симпозиумот учествуваа претставници од 12 земји и тоа: Албанија, Босна и Херцеговина со федерацијата Б и Х и Република Српска, Бугарија, Словенија, Србија, Турција, Хрватска, Црна Гора, Норвешка, Шпанија и земјата домаќин Македонија.

На Симпозиумот учествувуваа повеќе од 300 активни учесници, со 25 поканети предавачи од земјата и странство, 17 усни предавања, 21 постер презентации, 4 работилници  и 1 дебата- Алгоритамот за демеција.

Научната програма се одвиваше во десет сесии со три главни теми на Симпозиумот:

1. Деменција

2. Аутистичен спектар на нарушувања

3. Слободни теми

Работата на Симпозиумот се одвиваше во пријателска, позитивна и работна атмосфера со активно учество во сесиите.
Деменцијата беше разгледана од сите аспекти важни за семејниот доктор почнувајќи од епидемиологијата, превенцијата, раното откривање, како и современиот третман на пациентите со деменција.
Беа презентирани  резултатите од проектот за деменции кој се водеше од страна на Центарот за семејна медицина во соработка со Здружението на лекари по општа семејна медицина.
Значајно е да истакнеме дека се презентираше алгоритамот за водење на  пациент со деменција, направен во соработка на Здружението на лекари по општа семејна медицина  и Здружението на невролози, одредувајќи го нивото на работа на Cемејниот лекар.  
Се направи компарација во дијагноза и третман на пациентите со деменција во Македонија и земјите членки на Асоцијацијата на општи семејни лекари од Југоисточна Европа, како и Кралството Норвешка.
Се донесе  заклучок  дека е потребно да се иницира средба  со институциите на државата (МЗ, ФЗОМ) за водење на пациетите со деменција од страна на семејните- матични  лекари во однос на превенција и рано откривање и препишување на терапија, како и намалување на упатување до специјалистот и приближување на матичниот семејниот лекар од Македонија по компетенциите до лекарите од прмарно здравство од регионот.
Аутистичниот  спектар  на нарушување беше обработен од сите аспекти,  појава, скрининг и терапија.

Посебен осврт се даде на мултидисциплинарниот пристап. Психијатри, педијатри, логопеди, психолози, дефектолози, отворено и секој од свој аспект зборуваа за АСН, потенцирајќи го местото и улогата на семејниот доктор при тоа.
Со цел  разрешување на дилемите околу поврзаноста на вакцинацијата и појавата на АСН отворено се разговараше за предрасудите за вакцините, потребата истите да се надминат со тоа што  приоритет ќе  им се даде на науката и  научните докази.
Бенефитот од раната интервенција кај децата со аутистично нарушување е од непроценлива важност и е можна само со мултидисциплинарен пристап во кои од исклучителна важност е улогата на семејниот- матичниот лекар, педијатрите, психијатрите, психолозите, логопедите и дефектолозите. 
Како особено важна за работата на матичните семејните лекари ќе ја одвоиме и  сесијата за инфекциите, третман на ХОББ и хроничните болести на дишните патишта, превентивните активности  во COPD Europian Cohort во ПЗЗ,  а особено инфекциите  кои се случуваат во секојдневната работа на семејниот лекар и предизвикот за превенција и контрола на инфекциите поврзани со здравствената заштита и како најдобро да се справиме со нив. Беа презентирани и најновите водичи за дијагноза и третман на Акутен риносинузит.
Во сесијата слободни теми имаше бројни  абстракти со приказ на случаи од секојдневната практика на семејниот лекар.

24-от Симпозиум се совпадна со 70 годишнината од постоењето на Здружението. По тој повод беше претставена монографијата на здружението чија промоција ќе биде наскоро, како и второто издание на книгата Методологија на научното истражување во медицинската практика.
По повод Јубилејот 70 години постоење на Здружението на лекари по општа семејна медицина беа поделени плакети и благодарници на истакнатите членови на Здружението кои дадоа допринос во неговиот развој,  како и на институциите со кои Здружението имаше соработка за сиве овие години.

Плакети за животно дело беа доделени на:

· Прим. д-р Љубин Шукриев

· Прим. д-р Горица Зафировска Пировска

· Прим. д-р Катерина Ковачева

· Доц. д-р Катарина Ставриќ
Беа доделени и 5 награди за:

Најдобра усна презентација во сесијата деменции 
Д-р Сашка Јаневска- Преваленца на недијагностицирана деменција кај пациенти со ризик фактори 
Најдобра усна презентација во сесијата Аутистичен Спектар на Нарушувања 
Татјана Зорчец –психолог- Скрининг за Аутизам со Modified Checklist for autiymin Toddlers-Revised 
Најдобра усна презентација во сесијата слободни теми
Д-р Валентина Ристевска Нејашмиќ- Соочување на семејниот лекар со Ханта вирусна инфекција – приказ на случај 
Најдобра  постер презентација 
Д- р Јасминка Заревска Поповска - Стрес реакција на коска 

Награда за млад доктор учесник 
Д- р Ива Здравевска- Разлики во дијагностика и тераписки пристап во третман на деменции во Р.Македонија и Кралството Норвешка 
Крајниот заклучок на сите присутни беше дека мораме да бидеме поврзани, бидејќи имаме многу проблеми кои можеме да ги решиме со заедничка работа.

Во научен и организациски  поглед, Симпозиумот помина во пријатна работна атмосфера и дружење. Здружението на лекари по општа семејна медицина   се потруди да ги оправда очекувањата на сите учесници и сме ви благодарни што ни ја покажавте вашата доверба и бевте заедно со нас.
Особена благодарност Здружението сака да упати на компаните кои несебично го помогнаа и го овозможија одржувањето на овој наш настан и тоа: Алкалоид, Зегин, Евофарма, Лек, Галеника, Реплек, Биотек, Бетамедико, Берлин Хеми, Крка Фарма, Рифам, Авицена, Абот, Нобел, Медика Плус, Медис, како и Хосам, Медитек, Супер Орто, Беламед, Еурофарм, Clear View, Уникомс и Делтоид системи.
Д-р Катерина Ковачевиќ 

Претседател,

Здружение на лекари по општа- семејна медицина (ЗЛОМ- СМ)
